
Fundur Mýdeildar í Lundarskóla þann 25. janúar 2023 

 
Mættar: Kristín Írene , Magne, Sigrún Helga, Jónína, Dagný, Ásdís, Katrín Fjóla, Sesselja, 
Erna Rós, Petrea, Ingibjörg Margrét,Guðný , Anna, Björg E, Björg S og Ingileif, Ragnheiður 
Björk og Gunnhildur. 
 
Nefnd fundarins skipa: Dagný, Guðný og Gunnhildur 
 
Kristín Írene formaður setti fund og kveikti á kertum. 
 
Ásdís, segir okkur frá Mexíkóferð sem hún fór í um jól og áramót. Hún rakti fyrir okkur 
ferðasöguna og sýndi okkur myndir sem teknar voru í ferðinni.  
Þau hjónin fóru ásamt syninum til að hitta dóttir þeirra sem hefur dvalið í Mexíkó með 
kærasta sínum síðan í apríl. Ferðuðust þau um suðurhluta landsins og fóru um 3 fylki. Í 
seinni hluta ferðarinnar keyrðu þau þvert yfir landið, alla leið til San Cristobal þar sem þau 
eyddu áramótunum. Þetta var mikil ævintýraferð. 
 
Eftir þessa stund var okkur boðið upp á pastasalat og brauð.  
 
Guðný Sigríður las Orð til umhugsunar. Þar sagði hún frá því þegar amma hennar 
Margrét frá Villabæ í Bakkagerði kljáðist við mannýgt naut. Sagan er að mörgu leyti 
athyglisverð en ekki síst vegna þess að konan var bæði sjúk af berklum og ófrísk þegar 
ósköpin dundu yfir. Ekki er síður athyglisvert að velta fyrir sér kjörum fólks á þessum tíma. 
Bústaði þeirra er lýst sem litlum torfbæ, þröngum, rökum og köldum og ekki er lengra síðan 
en 2 kynslóðabil.  
 

Í lok kvöldsins var Dagný með bókaleik. Leikurinn snerist um að finna nafn á bókum sem 
komu út fyrir síðustu jól, þar sem búið er að snúa út úr titlunum. Skemmtu konur sér vel yfir 
þessum leik og gekk hópunum allvel að finna lausnina.  
Eftir það sögðu konur frá bókum sem þær lásu um jólin.  
 
Áður en fundi lauk opnaði Kristín Írene bæði dkg.is og facebook síðu deildarinnar til að 
kynna skipulagið þar inni sem og til að skoða fundaskipulag það sem eftir lifir vetrar. Hún 
minnir á að næsti fundur verður haldinn þann 30. mars.  
 
Að lokum þakkar Kristín konum fyrir fundinn og slekkur á kertunum.  
 


